
				এই পাতাটির মুদ্রণ সংশোধন করা প্রয়োজন। 
টেনে চলতে হবে – আমার গান তোমার ভালো লাগে শুনে খুসি হয়েছি । আমার নিজের মন সব চেয়ে আনন্দ করে অামার গানগুলো নিয়ে ।
সজনীকান্ত তোমার জন্মদিনে যে কবিতা তোমাকে দিয়েচে সেটা পড়ে ভালো লাগল। আজ আর সময় নেই। ইতি ২৭
কাৰ্ত্তিক ১৩৩৯
দাদা
X o &
[ শাস্তিনিকেতন ] ১৪ নভেম্বর ১৯৩২
কল্যাণীয়াসু
আমি কি আজ পর্য্যন্ত কাউকে ভিতর থেকে আলো দিতে পেরেছি ? আমি কি রকম জানো, যেন সূৰ্য্যরশ্মিতে উদ্দীপ্ত অগ্নিবর্ণ সন্ধ্যাবেলাকার মেঘের মতো । সে অালো চোখে দেখতে পাবে, ভালো লাগবেও হয়তো,— কিন্তু রাত্রের অন্ধকার পথে চলবার জন্যে তার থেকে কেউ কি আলো সঞ্চয় করতে পারবে, কেউ কি জালাতে পারবে আপন ঘরের প্রদীপ ? বাহির থেকে দেখে মনে হতে পারে আমার কাছে চেয়ে নেবার জিনিষ কিছু আছে, যদি বা থাকে দেবার যোগ্যতা কই । যারা দেবার মানুষ তার চুপ করে থাকেন, তারা মানুষকে ডাক দিয়ে বলে, এসো আমার কাছে, নাও অামার হাত থেকে, না দিয়ে তাদের জো নেই। তারা সেই শ্রাবণের মেঘ, অজস্র বর্ষণ করেই যার মুক্তি ।

